
Tamba saida mak sei iha mapa kadastral Baia Tibar? 

Ministeriu Transporte no Komunikasaun husu atu 

halo mapa kadastral ne’e atu: 

 
-Identifika reklamasaun kona ba rai ne’ebe propoin atu 
uza ba Projetu Parseria Publiku-Privadu (PPP) ba Portu 
Tibar, no 
-identifika reklamasaun ba rai besik parte projetu 
Portu Tibar  ne’ebe sei afeta husi konstrusaun no 
operasaun husi Portu ne’e.  

 
Informasaun sira ne’e sei uza ba:  
 

- Halo negosiasaun ba ema ne’ebe sai nain ba rai 
wainhira atu hola sira nia rai ne’ebe presiza ba 
konstrusaun Portu Tibar no 

- Prepara mitigasaun nebe adekuadu atu bele minimiza 
impaktu husi konstrusaun no operasaun Portu Tibar ba 
ema sira ne’ebe hela besik iha area Portu no mos ba 
meio ambiente rasik 

 

Rai ne’ebe mak kona mapa kadastral? 

Area nebe sei halo mapa maka rai estado/publiku nian iha  

parte area tasi ibun Baia Tibar  aumenta tan ho pelo-menus 

rai ho 100 m husi estrada. Area ne’e kobre rai barak liu husi 

rai nebe proposta atu hola hodi halo ba konstrusaun ba Portu 

hodi bele identifika rai nain iha fatin besik neba. Impotante liu 



mak area barak nebe mak halo mapa ne’e, ema sei la sosa atu 

uza ba Portu ne’e.  

Se mak bele halo reklamasaun nudar nain ba rai?  

Sidadaun nasionál Timor-Leste, komunidade, ou grupu, 

entidade legal no estadu bele prezenta reklamasaun.  

Bainhira mak ha'u hatene rezultadu husi mapa ne'e? 

DNTPSC sei prepara mapa kadastral nebe sei hatudu ba 

publiku durante trinta dias (loron 30 nia laran) iha ita bot sira 

nia sede suku. Mapa ne’e sei hatudu rai nebe identifika ka 

hetan kadastral ona no nain ka ema ne’ebe hela iha rai nia 

leten. Publikasaun ba mapa ne’e sei sai iha fulan Outubru 

2014 nia laran no sei anunsio ba dahuluk iha Jornal da 

República.  

Mapa kadastral no publikasaun ba rezultadu sei fo sai tuir 

prinsípiu ne’ebe durante ne’e halao ona. Livre, informa no 

konsulta. Prosesu ne’e sei loke ba públiku. 

Oinsa se ha’u la konkorda ho rezultadu mapa 

kadastral nian?  

Bainhira mapa kadastral ne’e loke ba publiko ona, ita bele 

informa ka hato’o reklamasaun ba DNTPSC, wainhira ita la 

konkorda ho informasaun iha mapa ne’ebe fo sai no 

identidade husi ema ne’ebe lista ona nudar nain ba rai iha 

lista deklarantes nian. Ita mos bele husu ba DNTPSC hodi tau 

ita nia naran nudar nain ba rai refere se ita iha evidénsia ba 



rai ne’ebe refere. Ita tenki hatama ita nia 

pedidu/reklamasaun  ne’e durante loron 30 nia laran bainhira 

mapa ne’e loke ba ema tomak/publiku.  

Ha’u sei hetan direitu ba rai nebe ha’u reklama ona 

nudar ha’u nian?  

Rai nain ba rai nebe laiha problema bele foti sertidaun ba 

rejistu rai nia tuir Decretu Lei 27/2011. Rai ne’ebe sei iha 

problema sei resolve liu husi medida negosiasaun ou tribunal, 

no sei la bele hetan sertidaun to’o problema rai ne’ebe refere 

resolve.  

 

Ita bot hakarak hatene klean liu tan? 

http://timorpppinvestor.wordpress.com/ or 

https://www.mof.gov.tl/tibar-bay/  

